
বৰ বৰ শিল ভাঙ্গি গুড়ি কৰি লয়।

মুষ্টি কৰি চাৰিজনে উৰ্দ্ধক ক্ষেপয়॥

ৰজনী পোহায় ৰাজা জাগিলন্ত তথা।

যাজ্ঞবল্ক্য ঋষিত কহিলা স্বপ্নকথা॥

যোগবলে যাজ্ঞবল্ক্য ৰাজাত কহিলা।

ভাৰ সংহৰিৰে চাৰি অৱতাৰ ভৈলা॥ ২৪৮

বাহুত দেখিলা যিটো পৰম ঈশ্বৰ।

শুভাশুভ ফল ভুঞ্জাৱন্ত জগতৰ॥

বৰ বৰ শিল যিটো জগতৰ বীৰ।

তাক মাৰি খণ্ডিবেক ভাৰ ধৰণীৰ॥ ২৪৯

উৰ্দ্ধক ক্ষেপিলা যিটো শিলা গুড়ি যত।

সমৰে পৰিয়া সবে ৰহিব স্বৰ্গত॥

হেন জানি তোমাৰ কুশল ধৰ্ম্মৰাজ।

বণ-যজ্ঞ চাহিবাক শীঘ্ৰে হোৱা বাজ॥ ২৫০

এহি বুলি যাজ্ঞবল্ক্য ঋষি লৰিলন্ত।

উত্তৰক মুখে তিনি জন চলিলন্ত॥

যাহন্তে যাহন্তে যাজ্ঞসেনী ভাগৰিলা।

তিনি দিনে বৈদৰ্ভ দেশত প্ৰবেশিলা॥ ২৫১

অনন্তৰে পাইলা যায় নগৰৰ কোল।

ৰণভূমি পশিলা সৈন্যৰ শুনি ৰোল॥

সহদেৱ জঙ্ঘাসুৰে যুজিয়া আছন্ত॥

এতহন্তে চাৰিও জ্যেষ্ঠক দেখিলন্ত॥ ২৫২

		 এই পৃষ্ঠাটো শেষবাৰৰ কাৰণে ১ নৱেম্বৰ ২০২০ তাৰিখে ১৯:০০ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

